
Joxe Belmonte F. de Larrinoa

Aurreko artikuluan programazioa izan genuen hizketagai. Oraingoan,
metodologia. Kurrikulu berriko metodologia aztertzeko, hiru atal bereizi-
ko ditugu: lehena, kurrikulua Pragmatika izeneko paradigma berrian
kokatzea; bigarrena, hizkuntzen irakaskuntzan erabili diren estrategia
metodologiko nagusiak gure irakas/ikasprozesuaren continuumean
integratzea, eta, hirugarrena, ariketak diseinatzeko hainbat orientabide
eskaintzea.

Syllabusa, erraz esanda, ikasprozesu batean irakatsiko diren edukien
aurkezpen ordenatua da, eta, batzuetan, horren barruan, ikasprozesuan
lortu beharreko helburuena. Bestela esanda, zer irakatsiko dugun azal-
tzen digu. Hizkuntzen irakaskuntzaren munduan orain dela urte gutxi
sartu zen syllabusa, Metodo Audiolingualari hain lotuta zegoen
Programa kontzeptua ordezkatzeko'.

“

Metodologiak, ordea, zelan irakatsi behar dugun du aztergai, “...irakas-
teko erabiltzen diren praktika eta prozeduren ikerketa, eta horien
azpian dautzan prinizipio eta usteen ikerketa” Longman Dictionary of
Applied Linguistics’ delakoaren arabera.

Historikoki elkarrengandik aparte egon diren elementu horien arteko
mugak desagertzen hasiak dira. Irakatsi/ikasi beharrekoa hizkuntzaren
erabilera izango bada, hau da, hizkuntzen irakaskuntza prozesuez ardu-

Prozesuan ardaztua

ratuko bada, logikoa dirudi irakatsi/ikasi beharrekoa ekintza bera izatea.
Prozesua —gogoratu dezagun— martxan, mugimenduan, dagoen zerbait
da. Hizkuntzak komunikazio-prozesua den aldetik dauka balioa.
Hizkuntza zerbait egiteko balio duen tresna bat da: “language learning
as a process of learning to do things with language”*, ondorioztatuko
du David Nunan-ek.

Beraz, premisa horiek abiapuntu ditugula, syllabus kontzeptua aldatu
egiten da. Trakatsi beharrekoa ekintza komunikatiboa bera baldin bada:
fabore bat eskatu komunikazio-egoera definitu batean; telefonoz infor-
mazioa eskatu erakunde publiko bati diru-laguntza bat eskuratzeko...,
syllabusa ekintza komunikatibo horiek osatuko lukete (hezkuntzaren
terminologia pedagogiko berrian, atazek), horiexek izango bailirateke
edukiak. Horrela, ez litzateke diferentziarik egongo zer eta nolaren ar-
tean, ikasleak ikasi behar duena azken buruan ekintza bera, atazaren
garapena, baita. Azken batean, gauza bat egiten eginez ikasten da.
Horren ondorioz, atazak eurak izango lirateke programatzeko ardatz.
“...se abogaria por una ruptura con la organizacién por contenidos y la
adopcion de las tareas como unidades de organizacion curricular” .

Hizkuntzalaritzatik aldaketa horiek etorri bazaizkio hizkuntzen irakas-
kuntzari, antzeko ondorioetara heldu gara gu ere geure ikasgelako prak-
tiketan oinarrituta. Errealitate nabaria da: ikasleari programako “A, B,
C, D, E eta F” itemak aurkezten zaizkio, eta berak “D, B, A, C, K” ikas-
ten ditu; hau da, ez du ematen zaion guztia ikasten, ezta ematen zaion
ordenan ere, eta, gainera, programan sartzen ez dena ere ikasi ohi du.
Zer dela-eta, orduan, denbora alferrik galdu edukiak aukeratzen, orde-
natzen, sekueniziatzen? Ez al da eraginkorrago izango atazak progra-
matzea eta agertzen diren beharretan, gabezian eta hutsuneetan oinarri-
tuta irakatsi beharrekoa irakastea?

Erabateko berriztapen baten aurrean gaude, paradigma berri baten
aurrean —oraindik ere aurreparadigma ikertzaile batzuentzat, ez baita
behar beste garatu—: pragmatikaren aurrean.

Paradigma berria da, baina horren sustraiak 1966ra heltzen dira,
Hymes-ck, gaitasun linguistikoa kontzeptua gaindituz, gaitasun komu-
nikatiboaren kontzeptu berria formulatu zueneko garaira. Komunikazio-
-gaitasunak gaitasun linguistikoa zekarren, hau da, kodearen gaineko
ezaguizak, baina horretaz gain, gaitasun soziala, diskurtsiboa eta estra-
tegikoa ere bazekartzan. Helburua gaitasun linguistikoa zenean, hiz-
kuntza irakatsi beharreko itemetan banatzen zen: edukitan. Gaitasun
komunikatiboaren haritik, ordea, gainontzeko azpigaitasunak ez ziren
erraz eduki bilakatzen; edukiak errealitate egonkorra dira, prozesua
errealitate iragankorra/labankorra den bitartean. Izan ere, komunikazioa
gauza organikoa da, prozesua (mugitzen ari den errealitatea: errealitate
harrapaezina), ez eduki-pilaketaren ondorioa. Hortaz, pragmatikaren
itzalean, hizkuntzen irakaskuntza prozesuaz, komunikazio-prozesuaz,
arduratzen da. Enrique Alcaraz-ek ederto bezain labur azaltzen du:

Pragmatika eta gure
errealitatea

Ikas/irakasteko
moduak
bideratzen
dituzten
estrategia
nagusiak

“La pragmalica dirige su atencién hacia el estudio de los procesos
que tienen lugar en la comunicacion, es decir, nos encontramos
ante una tendencia investigadora interesada por lo lingiiistico-pro-
cesual, por ejemplo, el andlisis de las “estrategias” de la compren-
sién y la expresion.”

Gure ustez, aipatu dugun interpretaziorik erradikalenak lekua izango
luke HABEren OKDen barruan: ataza (ekintza, hizkuntzaz zerbait egi-
tea) programatzeko ardatza delarik, syllabusa ataza burutu ondoren gau-
zatuko litzateke, hau da, a posteriori. Izan ere, irakasleak, a priori, edu-
Kkien® zerrenda batzuk edukiko lituzke, eta, atazen bidez, eduki ezberdi-
nak azaldutakoan, orduantxe jasoko luke syllabusak noraino eta zelan
landu diren.

Hala ere, haize berriak gora behera, guk errealitate bat dugu euskalte-
gietan: urte askotan egindako bidea. Orain, dena hankaz gora jartzea ez
da, seguruenik, bide egokia. Hori dela-eta, lehen mailarako interpretazio
apalago bat aldarrikatu nahi dugu, oraingoz, behintzat. Interpretazio
hori ez da guk asmatua: badauka lekurik hizkuntzen irakaskuntzaren
historiografian. Tkertzaile batzuek, David Nunan-ek, besteak beste,
aurretiko syllabusa onartzen dute, nahiz eta aukera metodologikoa ata-
setan oinarritutako ikas/irakaskuntza izan. Bide horretara joko dugu
lehen mailan. Bide horretan, atazak aurretik programatutako edukietara
moldatzen dira: -fzen nominalizazioa jakin aditzari lotuta lantzeko,
inkestatxo bat prestatuko dute ikasleek, edo prestatuta emango diegu
(gogoratu HABEren materialcan: badakizu puntua egiten). Guztiontzat
hain ezaguna den ariketa hori ataza da batzuentzat. Eta horrelaxe da:
kontzeptuari ez badiogu zorrotz-zorrotz heltzen, atazak ere badira hasie-
rako une horietako ariketak. Beraz, atazen arabera funtzionatzea hori
bezain erraza da batzuetan.

Hala ere, kurrikulua jorratzen hasteko, zorrotzago izango gara terminoa-
gaz: bigarren mailarako bakarrik gordeko dugu, aukera metodologikoa
izateaz gain, programatzeko ardatza ere badenerako. Hori gure aukera
da —lehen mailan, ariketa; bigarrenean, ataza— ez ditugulako irakasle
sartuberriak gehiago nahasi nahi, baina, nahi izango balitz, badago ataza
{erminoa erc lehen mailarako erabiltzea. Hori bai, lehen mailako ataza
aurretiko syllabusean oinarritzen den modus operandi edo
metodologia-estrategia bat dela kontutan hartuta, ez programatzeko
oinarria.

Ikasturte bakoitzari bere estrategiak dagozkiola uste dugu, errealitate
pedagogikoa ezberdina delako. Hasieran ikasleak oso hizkuntz baliabi-
de gutxi edo batere ez du; gainera, ikasprozesuarekin lehen kontaktua
du, eta horrek jarrerei nabarmen eragiten die. Hirurehun ordu, seiehun
ordu pasa direnean, ikasprozesuan eragina duten faktore guztiak, edo
gehienak, aldatu dira. Beraz, errealitatea ezberdina bada, erantzunak ere
ezberdin izan beharko lukeelakoan gaude.

Lehen ikasturtea:
estrategia hartzaile-
-berreraikitzailea

Ikaslea hutsetik (gaitasun linguistikoa = 0) hasten da. Neurri handi ba-
tean, oraindik altxor linguistikorik ez duen umearen antzera dago.
Badauzka helduak, ordea, hizkuntza bat jakiteak dakartzan ezagutzak eta
estrategiak, bigarren hizkuntzaren ikaskuntzan aplikatu ahal izango ditue-
nak. Irakas/ikasprozesuari hasiera emateko, prozesu naturalean legez,
estrategia hartzailea iruditzen zaigu egokien. Ikaslea input baten aurrean
ipintzen dugu. Ikasle helduak bizitzak eta ama-hizkuntzaren ezagutzak
ematen dioten esperientzia erabiliko du input hori ulergarri bihurtzeko.
Ulermen-prozesu horretan ikasleak hainbat hizkuntz forma, hizkuntz
funtzio eta komunikazio-estrategia jasoko ditu. Eraikitzeko adreiluak dira,
geroago ataza komunikatiboak eraikitzeko balio izango dioten adreilu
komunikatiboak. Hornitze-aldia da ikasle hasiberriarentzat.

Psikologikoki estrategia hori egokia da, bai ikasle ausartarentzat, lehen
kontaktuetan inputen ulertze hutsak nahiko esperientzia berri eta nahiko
emozio emango dizkiolako, bai ikasle lotsatiarentzat, lehen une larri
horietan produzitu beharko ez duelako.

Estrategia hartzaile honetan, ulermenetik abiatzen diren metodo ezber-
dinen teknikak erabiliko lirateke: Enfoke Naturala eta, teknika aldetik,
horren osagarri izan zen Erantzun Fisiko Osoa; neurri txikiago batean
eta tentu handiagoz, baina baita Bide Isila, Metodo Zuzena eta
Sugestopedia bera ere kontutan hartzekoak dira. Metodo horietan,
ezberdinak izanda ere, elkarren arteko ezaugarri batzuk aipa daitezke,
gure kurrikulu modernorako (modernidadea = irakas/ikaskuntza hiz-
kuntzaren erabileran ardaztea) baliagarri direnak. Inguruko errealitateko
objetu fisikoez baliatzen dira ulermenari laguntzeko; syllabus estruktu-
raletan oinarritu baziren ere, esanahian zentratutako metodoak dira
gehienbat. Horrela, hizkuntza unitate esanguratsutan aurkezten da eta
ikasleak deskubritu egiten du hizkuntza. Ezagutzeko bide induktiboa
aldarrikatzea da, azken batean. Hizkuntz formak eta arau gramatikalak
jolas moduko jarduera bateko elementuak dira. lkaslea frikimailu ba-
tzuen jabe da eta trikimailu horietaz baliatuz ulertzera heltzen da: esa-
nahiarekin topo egiten du. Esanahiak berak erakusten dio ikasleari hiz-
kuntz formen balioa eta hizkuntz arauen funtzionamendua.

Irakasleak aztertu behar ditu ikastaldearen nortasuna, errealitate didakti-
koa eta ikasprozesu horretan sartzen diren gainontzeko elementuak
(motibazioa, ikasleen produzitu beharra eta nahia, irakaslearen beraren
estrategia propioak...), estrategia hartzailean zenbat denbora emango
duen erabakitzeko. Batzuetan berehala hasiko da lehen ariketa berrerai-
kitzaileak sartzen; beste batzuetan, ordea, gehiago luzatuko du estrate-
gia hartzailearen erabilera. Kasu batean zein bestean, bi estrategiak
elkarrekin biziko dira: denbora komun bat erabiliko dute, zeregin ezber-
dinak dituztela’. Hartzaileak item berriak inguru natural batean aurkez-
teko balio izango digu; eta ikasleak, testuinguruko pistak interpretatuz,
item berrien esanahira helduko dira, hau da, ulermenean zentratuko da
lehen estrategia hau. Berreraikitzailea®, ordea, alderdi produktiboaz eta
diskurtsoaren artikulazioaz arduratuko da.

Bigarren ikasturtea:
estrategia
berreraikitzaile-
-komunikatiboa

Trakaslearen papera ezberdina da bi estrategia-une hauetan: estrategia
hartzailean, irakaslearen papera inputari lotuta dago; alde batetik, inpu-
taren hautapenaz arduratzen da, eta, bestetik, input naturalaren sortzai-
lea da. Irakasleak eskainitako inputean ikasleek ulermen-estrategia ego-
kiak aplikatu dituzten ziurtatu beharko du, dauzkatenak sustatuz, eta ez
dauzkatenak emanez. Ulermen-lan horri lotuta, alderdi formalaren lan-
keta dator; batzuetan aurretik egingo da, beste batzuetan, ondoren.
Bestetik, esan bezala, irakas/ikasprozesuko hainbat momentutako
komunikazio-egoerei esker, irakaslea input naturalenaren sortzailea da,
nahiz eta lehen momentu hauetan komunikazio-ekintzak gehienetan
norabide bakarrekoak izan, irakaslearengandik-ikasleenganakoak, ale-
gia. Ikasleen erantzuna, hau da, irakasleak jasotzen duen feedbacka
estralinguistikoa izango da (fisikoa, gehienbat: keinuak, mugimenduak,
ekintzak...). Irakaslearen papera, beraz, estrategia hartzailean eragin
handikoa da.

Estrategia berreraikitzailean, ordea, irakaslearen papera arindu egiten
da. Testuek eta ikaslearen lanak hartzen dute protagonismo nagusia.
Irakaslea lasaitu daiteke; nolabait, une hartzaileko estresa jaitsi egiten
du. Duen eginbehar nagusia ikasleen erroreak zuzentzea da, errore gra-
matikalak eta ebakera-erroreak batez ere.

Bigarren ikasturtean, hots, lehen mailaren bigarren ikasturtean, ikasleak
badu nahiko errekurtso linguistiko oinarrizko funtzio komunikatiboak,
hau da, oinarrizko zenbait komunikazio-ekintza burutzeko, baina, eza-
gutzak eta erabilera gauza bera ez direnez, ezin dugu oraindik ere ikas-
lea besterik gabe komunikatzen ipini, ez bailitzateke komunikatuko.
Chomskyren terminologian, gauza bat da konpetentzia, hau da, kodea
menperatzea, eta beste bat performantzia, hau da, benetako komunika-
zio-egoera batean testu bat interpretatzeko edo produzitzeko konpeten-
tzia erabiltzea; izan ere, ezagutzeak ez baitu esan nahi erabiltzen jakitea.

Beraz, komunikatzea helburu izan arren, burugabekeria litzateke ikaslea
komunikatzen ipintzea, komunikazio libreak formakuntza arretatsua
behar izango ez bailuen. Ikaslea oraindik ez da hizkuntz baliabideak
eraginkorki erabiltzeko gai. Horixe izan da, hain zuzen ere, planteamen-
du komunikatiboaren errore nagusia: ikaslea berehala jartzea komunika-
zioaren zezenaren aurrean. Adarkadak ez dira ahuntzaren gauerdiko
eztula izan: ikasleari, onarpen afektibo eta intelektualaren ondorioz
(“Ederto, lagun!”), erroreak nahi baino gehiagotan fosildu zaizkio, eta,
horren ondorioz, hiztun/idazle berriak komunikazio-ekintza desitxura-
tuak, akastunak, burutu izan ditu, bere komunikatzaile-prestijioa kolo-
kan jarriz.

Ikasleek hizkuntz formak ikasi berri dituztenean, hau da, konpetentzia-
ren jabe direnean, baina oraindik performantziaren gaineko kontrolik ez
dutenean, beren buru-arreta guztia alderdi formalean ipintzen dute —hiz-
kuntz formen arteko konbinazioetan eta berauek gidatzen dituzten
arauetan—. Horren ondorioz, ez dira mezu sakonak transmititzeko gai, ez

Hirugarren
ikasturtea. Ataza
komunikatibotan

oinarritutako
estrategia

idatziz, eta are gutxiago ahoz. Ikasleek hizkuntz formak automatizatu
behar dituzte, mezuen eraketan arreta jarri ahal izateko.

Oraingo lana, hortaz, aldi komunikatiboan sartu baino lehen, automatis-
mo horiek —aztura linguistikoak esango lukete audiolingualistek— lor-
tzea da. Hizkuntz baliabideen automatizatlzeak liberatu egingo du ikas-
learen buru-arreta, mezuan, eta mezua eraginkorki transmitizeko
moduan (testuen eraketa-prozesuan), jarri ahal izateko. Horretarako,
ezin hobea iruditzen zaigu estrategia berreraikitzailea.

Estrategia berreraikitzaileak testu original bat eskaintzen dio ikasleari
manipula dezan; mezua eratzeko lana kentzen dio, eta horrela errazago
ibiliko da automatizatze-lancan. Gainera, estrategia berreraikitzaileak
apurka-apurka helarazten du komunikaziora, teknika ezberdinek mezu-
-mailan partehartze graduatua planteatzen dutelako. Hasieran ez dago
mezuan eskua sartzerik; azken tekniken bidez, ordea, mezua goitik
behera berreraiki behar da. Beraz, estrategia berreraikitzailearen teknika
aurreratuenetan, prozesu komunikatiboa goitik behera garatzetik oso
hurbil egongo gara.

Irakasleak fase berreraikitzaile-komunikatiboan trantsizioa gidatu egin
behar du. Ikasleen beharrak analizatuko ditu, estrategia berreraikitzai-
leari luzeago eusteko edo estrategia komunikatiboari hasieran pentsatu
baino lehenago ekiteko. Beraz, alde batetik, hemen irakasleak galtzen
duen protagonismoa testu eta material originalek irabazten dute, baina,
bestalde, eranizukizun oso handia du, berak erabakiko baitu sormen-
-unera, komunikazio askera edo ia askera noiz pasa, eta zelan gauzatuko
den trantsizio hori.

* Definiziou

Seiehun ordu baino gehiago eman ondoren, ikasleek badute nahiko erre-
kurtso linguistiko mila ekintza komunikatibo gauzatzeko. Beren konpe-
tentzia ez dago jatorrizko euskaldunarenetik oso urrun. Orain, perfor-
mantzia-une honetan, erabilera probatu behar den une honetan, ezagutza
horiek benetako egoera komunikatibo ezberdinetara eraman behar dira,
ataza izenaz ezagutuko ditugun ekintza komunikatiboak buru ditzaten.

Lehenago esan bezala, alde handia dago ataza kontzeptuaren gainean
ikertzaile batzuengandik beste batzuengana. Batzuentzat audiozinta bat
entzunez mapa bat marraztea edo instrukzio bat betetzea ataza da;
beraz, hizkuntza prozesatzearen ondorioz burutzen den ekintza bat izan-
go litzateke; ariketa/ataza hau peto-peto sartuko litzateke estrategia
hartzaileko tekniketan; beraz, aurreko une metodologikoetan ere, hasie-
ran esan bezala, atazetan oinarrituta funtzionatu dugula esan liteke.
Beste batzuk, ordea, exijenteagoak dira.

Helburu komunikatibo batetik abiatuta, errealitatean gerta daitekeen, edo
behintzat, bizitza errealean gertatzen denetik hurbil dagoen ekintza
komunikatiboa da ataza. Normalean, ataza-sekuentzian— azken atazak
eta berorretara eramaten gaituzten bitarteko atazek osatzen dute sekuen-

taz gain, irakasleak bere ataza propioak diseinatu ahal izango ditu.
Trakasleak ataza aukeratzeko edo sortzeko bere ikasleen beharrak, inte-
resak eta nahiak kontutan hartuko ditu.

Bigarrenez, ataza bat antolatzen dugunean, sarrerako informazioa
aukeratu eta aurkeztu ohi diogu ikasleari. Material horrek ataza girotu
eta gidatu egiten du. Hor ere, hizkuntz irakaskuntzan beste hainbate-
tan bezala, benetakotasunaren arazoa agertzen da. Ez gara horretan
sakonki sartuko. Benetako materialak erabiltzerik dagoenean, beneta-
ko materiala erabiliko da, motibagarriagoa delako, ataza sinesgarriago
bihurtzen duelako, hizkuntzarekiko kontaktua naturalagoa delako.
Hala ere, arazo eta oztopo ezberdinengatik batzuetan, ez gutxitan,
benetako materiala ezin erabili izaten da, eta zenbait momentutan
desegokia ere izan liteke. Kasuotan sinesteko moduko material peda-
gogikoak erabiltzea aholkatuko genuke, beldurrik eta konplexurik
gabe.

Material horiek maneiatu egin behar dira, zeozer egin behar da berorien
gainean. Horrexek garamatza Nunan-en atazaren diseinuaren hirugarren
atalera: jardueretara. Jardueren garapenak hiru helburu bete ditzakeela
dinosku ikertzaile horrek: bizitza errealerako entseiu moduan plantea
daitezke, edo trebetasunen praktika moduan —berak, honetan trebetasu-
nen eskuratzea eta trebetasunen erabilera bereizten ditu—, edo, hiruga-
rrenez, jarioa edo zuzentasuna lantzera bideratutako jarduerak.

Nunan-ek, atazen analisiaren laugarren eta bosgarren puntuetan, irakas-
learen eta ikaslearen paperak aztertzen ditu. Gehiegi luzatu gabe, esan-
go dugu ikaslea xede-hizkuntzaren erabiltzaile bat dela, komunikazio-
-helburu bat duena —helburu txikiagoetan zati daitekeena—, eta besteeki-
ko elkarreraginaren bidez komunikazio-helburu horiek dakartzaten ata-
za eta azpiatazak burutu behar dituena. Hortaz, AOIk bizitza errealeko
ekintza komunikatiboen aurrean ipintzen du ikaslea, bizitza errealean
bezala buru ditzan. Horregatik AOIren barruan autonomia eta autoikas-
kuntza ezinbesteko elementuak dira. Hori dela-eta ondoriozta daiteke
AOIn ikaslearen erantzukizuna oso altua dela.

Irakasleak, bestalde, atazak aukeratzeaz eta antolatzeaz gain, atazen
garapenaren behaketa eta jarraipena egingo du. Batzuetan beste hiztun
bat izango da, ataza ondo burutzeko laguntzak ematen dituena. Baina,
beste batzuetan, bere rol tradizionala berreskuratuko du, gramatikari
buruzko azalpen bat eginez, edota ikasle bati ikasprozesua ondo buru-
tzen laguntzen dion aholkuren bat emanez.

Atazen analisi horretan, Nunan-ek ikaskuntza-egoera aipatzen du eta
horren barruan bi alderdi bereizten ditu: modua eta ingurua. Moduak
atazak binaka, bakarka, talde handian egingo diren argitzen du, alde
batetik, eta, zernolako harremanak izango diren partaide ezberdinen
artean. Eta inguruak ataza hori garatuko den espazioari egiten dio erre-
ferentzia, hau da, ikasgelan bakarrik egingo den, edo kanpokoa ere era-
biliko den, euskaltegia, herria, liburutegiren bat, etxea, ...

tzia hori—, ulermen eta ekoizpen linguistikoa ondo egituratzen dituen
prozedura egon ohi da. Bitarteko atazak beharrezkoak izaten dira azke-
nengora arrakastaz heldu ahal izateko. Atazen garapenean elkarreraginak
berebiziko garrantzia izaten du, partaideek elkarlanean burutu behar
dituzte-eta. Guk, bigarren mailarako, muturreko aukera hori hartu dugu.

« Inplikazio metodologikoak

Tkaslea, azken ataza burutzen duencan, ezagutza berrien jabe da, aurreti-
ko ataza-sekuentzia egin ahal izateko hainbat eduki linguistiko, diskur-
tsibo, komunikazio-estrategia (ulermen- zein ekoizpen-estrategiak) eta
baliabide lexikal erabili behar izan dituelako. Eduki horietako batzuk
aurreikusi ahal izango dira, beste batzuk, ordea, atazen garapenak berak
ekarriko ditu. Hortaz, hemen bi programazio-mota daukagu: aurretik
egindakoa eta atazak burutu ondoren gauzatzen dena, post-programa-
zioa, alegia. Komeni izango litzateke irakasleak post-programazioa egi-
teko koaderno bat erabiltzea.

Atazek ezagutzak eta erabilera integratzeko bidea eskaintzen dute; alde
batetik, komunikaziorako ezinbestez behar ditugun ezagutza linguisti-
koen lanketa dakarte, esplizitua edota inplizitua; bestetik, eduki linguis-
tiko horiek komunikazioak aktibatzen dituen prozesuetan integratzen
dituzte. Prozesua, izaera dinamikoa duen aldetik, martxan bakarrik
aztertzen/ikasten ahal da. Martxa hori ekintza komunikatiboa da.
Aurreko faseetan prozesuak, pelikula bateko fotograma geldiaraziak
bailiran, izoztu egin dira, behatu eta landu ahal izateko. Orain, bada
garaia prozesuak, atazen bidez, modu naturalean burutzeko.

Beraz, atazek hizkuntzaren ikaskuntza eskurapen naturalera hurbiltzen
dute, eskola-giroan komunikaziorako marko natural bat eskaintzen
dutelako. Xede-hizkuntzaren crabiltzaile batzuk komunikatzeko arrazoi
batez/batzuez biltzen dira gune komun batean. Ikasgela, beraz, komuni-
kazio-gune naturala da. Atazak komunikazio naturalerako baldintza
egokiak eramaten ditu eskolara. Bestalde, atazek hizkuntzaren ikaskun-
tzaren izaera zikliko eta globalari erantzuten diote.

Alazek, gainera, neurri handiago edo txikiago batean, elkarren arteko
negoziazioan oinarritzen direnez, ikasgelan sortuko diren egocra komu-
nikatiboetako partaideak elkarreraginera sustatzen dituztela esan daite-
ke. Gertaera garrantzitsua, inguru naturalean elkarreragina hizkuntzaren
eskurapenaren eragile garrantzitsuenetako bat dela kontutan hartzen
bada.

e Atazaren diseinua

Ataza diseinatzeko, Nunan-i jarraituz’, bost osagai bereiziko ditugu.
Lehenengoz, atazaren helburua: komunikazioaren ikuspuntutik, azken
komunikazio-helburua; ikaskuntzaren ikuspuntutik, ikasleak unitatean
ikasitakoaren ondorioz burutu beharko lukeen azken ekintza komunika-
tiboa. Helburu horick, edo antzera esanda, ataza horiek zein izango
diren erabakitzeko, euskaltegiak ataza-banku bat izango du, eta, horre-

